DATGANIADAU NEU RYWBETH GWELL?

Adroddiad cynnydd: Tachwedd 2008

Yr angen am newid
Cafwyd cefnogaeth gref gan rieni, gofalwyr, mudiadau gwirfoddol a gweithwyr proffesiynol yn yr holl wasanaethau allweddol, i’r farn bod angen gwella’r fframwaith statudol mewn perthynas â phlant a phobl ifanc sydd ag anghenion dysgu ychwanegol (ADY).

Ymgynghorwyd yn eang ledled Cymru â rhanddeiliaid a daeth yn amlwg fod cytundeb beth yw’r materion allweddol a pha feysydd sydd angen eu gwella er mwyn gwneud y drefn bresennol yn fwy effeithiol.
Bellach mae gan Lywodraeth Cynulliad Cymru y pwerau cyfreithiol i wneud newidiadau deddfwriaethol i’r fframwaith statudol ar gyfer ADY. Mae’n bwriadu defnyddio’r pwerau hyn er mwyn sicrhau y bydd hawliau plant a phobl ifanc sydd ag ADY, a’u teuluoedd, yn cael eu hamddiffyn yn effeithiol yng Nghymru.
Ymgynghori
Cynhaliwyd yr ymgynghoriad cyntaf yn dilyn argymhellion yr adolygiad polisi ar y fframwaith asesu statudol ar gyfer anghenion addysgol arbennig (AAA) (2005), gan gyn-Bwyllgor Addysg, Dysgu Gydol Oes a Sgiliau (ADGOS) y Cynulliad Cenedlaethol. Roedd argymhellion y pwyllgor yn seiliedig ar adroddiadau gan Swyddfa Archwilio Cymru (2002), Estyn (2004), a grŵp gorchwyl Llywodraeth Cynulliad Cymru ei hun (2005).

Nodau’r ymgynghoriad â’r rhanddeiliaid allweddol oedd:

· Magu hyder ynghylch y ffordd ymlaen a sicrhau cytundeb.
· Edrych i mewn i opsiynau posibl ar gyfer gwneud diwygiadau, yn sgil  adolygiad pwyllgor ADGOS y Cynulliad Cenedlaethol o Asesiadau a Datganiadau Statudol a chanlyniadau gwaith Grŵp Gorchwyl Llywodraeth y Cynulliad a oedd yn ymwneud â’r un pethau.

· Holi barn pobl am ba mor effeithiol oedd y drefn bresennol, a
· Chael ar ddeall beth fyddai nodweddion hanfodol fframwaith diwygiedig.
Cynhaliwyd yr ymgynghoriad mewn cydweithrediad â SNAP Cymru ac roedd mewn dwy ran, sef ymgynghori i ddechrau â rhieni a gofalwyr ac wedyn â gweithwyr proffesiynol, y Sector Gwirfoddol a’r holl asiantaethau perthnasol eraill. Roedd yn seiliedig ar ddogfen a ddarparwyd gan y Grŵp Gorchwyl, Datganiadau neu Rywbeth Gwell? ac mae adroddiadau ar ddau gam yr ymgynghoriad wedi cael eu cynhyrchu a’u rhannu.

Llwyddodd yr ymgynghoriad i gynnwys llawer o wahanol rieni, gofalwyr a gweithwyr proffesiynol ac i gael ganddynt negeseuon clir ynglŷn â’r ffordd ymlaen. Mae wedi ein galluogi i sefydlu:

· Yr hawliau a’r egwyddorion allweddol ar gyfer plant a phobl ifanc sydd ag ADY.
· Pa welliannau sydd eu hangen i’r drefn bresennol.
· Dealltwriaeth o fanteision ac anfanteision posibl yr opsiynau ar gyfer newid a amlinellwyd yn Datganiadau neu Rywbeth Gwell?
· Cyfeiriad clir ar gyfer newidiadau yn y dyfodol.
· Agweddau lle mae angen gwaith datblygu pellach.

Blaenoriaethau strategol ar gyfer newid
Ers yr ymgynghoriad cyntaf, cafwyd trafodaethau â Swyddogion Cynhwysiant yr AALlau, Panel ADY Grŵp Cynghori’r Gweinidog, Grŵp Llywio Cynhwysiant Llywodraeth Cynulliad Cymru a’r Grŵp Gorchwyl Asesu Statudol, er mwyn cynllunio’r ffordd ymlaen. Ceir crynodeb o’r trafodaethau yn Datganiadau neu Rywbeth Gwell: Crynodeb o’r Cynnydd  a Wnaed Hyd Yma a’r Camau Nesaf. Dyma’r blaenoriaethau strategol ar gyfer newid sydd wedi’u pennu:
· Meithrin gallu’r holl ddarparwyr, yn enwedig ysgolion prif ffrwd i adnabod, asesu a diwallu anghenion pob dysgwr sydd ag ADY (strategaeth hyfforddi, cefnogaeth i Gydlynwyr AAA/ADY, rhaglenni hyfforddi ysgol gyfan/AALl, canllawiau penodol).

· Nodi meini prawf a llwybrau ariannu ar gyfer darpariaeth ADY yn gliriach er mwyn sicrhau cyfle cyfartal i fanteisio ar gymorth ac adnoddau ychwanegol ledled Cymru. 

· Ymgorffori monitro a gwerthuso canlyniadau ar gyfer dysgwyr ag ADY fel rhan o fframwaith hunanwerthuso cynhwysol.

· Gwella ansawdd gwaith partneriaeth gyda rhieni a dysgwyr, gan gynnwys darparu systemau clir a hygyrch nad ydynt yn achosi straen ar gyfer mynegi pryderon a chwynion ynghylch darpariaeth ac ymarfer ar bob lefel (gweithdrefnau cyfryngu, eirioli, cwyno).
· Cydweithio ag amrywiaeth eang o randdeiliaid i sicrhau y caiff polisïau lefel uchel ym mhob asiantaeth eu llywio gan faterion ADY/cynhwysiant.

Meysydd i ddatblygu gwaith pellach 

Gwelwyd bod angen datblygu gwaith pellach mewn perthynas ag ADY yn y meysydd a ganlyn:

· Sicrhau Ansawdd y ddarpariaeth.
· Llunio model amlddisgyblaethol ar gyfer plant a phobl ifanc sydd ag anghenion cymhleth.
· Llunio fframwaith ar gyfer y rhai sydd ag anghenion llai cymhleth.
· Llunio rôl ar gyfer y cydlynydd ADY mewn ysgolion prif ffrwd.
· Ffyrdd ystyrlon o roi rhan i bobl ifanc yn y prosesau asesu, cynllunio, adolygu ac apelio.

· Cefnogaeth eiriolwyr.
· Meithrin gallu i ddiwallu’r anghenion mewn trefn gynhwysol.
· Datblygiad proffesiynol.
· Prosesau ariannu.

Cynlluniau Peilot
Mae’r Gweinidog dros Blant, Addysg, Dysgu Gydol Oes a Sgiliau wedi cytuno yn ddiweddar i ddarparu £2m dros y tair blynedd ariannol nesaf (2009 – 2012) er mwyn sefydlu’r prosiectau peilot i ddatblygu ymhellach drefn statudol fel y sicrheir y bydd anghenion pob disgybl sydd ag ADY yn cael eu diwallu yn briodol a phrydlon.
Mae Llywodraeth Cynulliad Cymru ar hyn o bryd yn ceisio cael awdurdodau lleol i gymryd rhan yn y gwaith o ddatblygu cynlluniau peilot yn y pedwar maes isod:
Sicrhau ansawdd darpariaeth ADY.

Nodau’r cynllun peilot fydd:
· Datblygu fframwaith cynhwysfawr ar gyfer hunanwerthuso, monitro a gwerthuso’r ddarpariaeth addysgol i blant a phobl ifanc sydd ag ADY, sydd yn cynnwys yr agweddau a ganlyn:

· Canlyniadau unigol.

· Yr arferion gorau wrth addysgu disgyblion sydd ag ADY.
· Gofynion y Ddeddf Gwahaniaethu ar sail Anabledd.
· Gwerth am arian.

Y model amlddisgyblaethol ar gyfer plant a phobl ifanc sydd ag anghenion dwys a chymhleth
Nodau’r cynllun peilot fydd:
· Datblygu a threialu dull arall yn lle’r drefn asesu statudol bresennol ar gyfer plant a phobl ifanc sydd ag anghenion dwys a chymhleth.
· Datblygu model sy’n wirioneddol ryngasiantaethol ar gyfer adnabod, asesu, cynllunio ac adolygu, yn unol â’r hyn a amlinellir yn Datganiadau neu Rywbeth Gwell?
· Datblygu systemau i rieni a gofalwyr fynegi eu pryderon a’u cwynion heb fod dan bwysau.

Y model ar gyfer plant a phobl ifanc sydd ag ADY llai cymhleth.
Nodau’r cynllun peilot fydd:

· Datblygu a threialu fframwaith asesu statudol gwahanol ar gyfer plant a phobl ifanc sydd ag ADY heb fod yn ddwys neu gymhleth, gan gynnwys y rhai sydd ar hyn o bryd:
· Â datganiad AAA.

· Yn cael darpariaeth Gweithredu gan yr Ysgol a Mwy
· Yn cael darpariaeth Gweithredu gan yr Ysgol
· Ag ADY cydnabyddedig ond heb fod ar y gofrestr AAA.
· Datblygu a threialu systemau sydd:

· Yn seiliedig ar yr ysgol ac yn rhwydd i’w gweinyddu.
· Yn canolbwyntio ar anghenion y plentyn neu’r unigolyn ifanc a hefyd ar wella gallu’r ysgol a gwasanaethau eraill i wneud darpariaeth briodol.
· Yn amddiffyn hawliau’r plentyn a’r unigolyn ifanc a’u rhieni neu ofalwyr.
· Datblygu systemau i rieni a gofalwyr fynegi eu pryderon a’u cwynion heb fod dan bwysau.

· Sicrhau yr ymdrechir i holi ac ystyried barn plant, pobl ifanc, rhieni a gofalwyr.
Rôl y cydlynydd ADY
Nodau’r cynllun peilot fydd:

· Adolygu’r arferion presennol mewn perthynas â diwallu ADY disgyblion mewn ysgolion prif ffrwd.
· Cynnal peilot ar fodelau sy’n dangos arferion da ar gyfer cydlynwyr ADY.
Y dyddiad cau ar gyfer ceisiadau gan AALlau am gael cymryd rhan yn y cynlluniau peilot datblygiadol oedd 10 Hydref. Bydd y gwaith yn dechrau’n syth ar ôl cwblhau’r broses ddewis er mwyn sicrhau bod yr holl randdeiliaid allweddol, gan gynnwys yr ysgolion, yn yr AALlau dan sylw yn ymgysylltu’n llawn â phroses y cynllun peilot. Bydd y cynlluniau peilot yn para rhwng Ebrill 2009 a Mawrth 2011. Cyd-drefnir y cynlluniau gan Lywodraeth Cynulliad Cymru a bydd prosesau a chanlyniadau’r cynlluniau yn cael eu monitro a’u gwerthuso’n drwyadl.
Amserlen ar gyfer Newid.
Ochr yn ochr â’r cynlluniau peilot, bydd gwaith datblygu pellach yn parhau, gan gynnwys adolygu Cod Ymarfer AALl Cymru a sefydlu Marc Ansawdd Cynhwysiant ar gyfer Cymru.  

Ar ôl adolygu’r cynlluniau peilot, bydd ymgynghori ffurfiol ar y cynigion drafft ar gyfer deddfwriaeth newydd, cyn i’r Cynulliad Cenedlaethol ystyried mesurau yn 2013.  

Yn y cyfamser, bydd yr Is-adran Cefnogi Dysgu yn Llywodraeth Cynulliad Cymru yn parhau i drafod, gyda’r bwriad o ddod i gasgliadau, â’r holl randdeiliaid allweddol, er mwyn holi barn pobl a rhoi gwybod am y cynnydd a wneir yn ystod y cyfnod hwn o ddatblygu.

Gwybodaeth Bellach
Os hoffech gael gwybodaeth bellach neu os ydych yn dymuno mynegi barn am gyfeiriad y newid at y dyfodol, cysylltwch os gwelwch yn dda â:

Cliff Warwick, Swyddog Datblygu Cynhwysiant, trwy e-bost yn 

cliff.warwick@wales.gsi.gov.uk
neu
Carys Richards,……….

Carys.Richards@wales.gsi.gov.uk
Dogfennau Cefndir
Mae’r dogfennau a ganlyn hefyd ar gael, naill ai ar wefan Llywodraeth Cynulliad Cymru:

http://new.wales.gov.uk/topics/educationandskills/publications/guidance/recommendationellscommittee/?lang=cy    
neu drwy ofyn amdanynt.
· Statutory Assessment and Special Educational Needs: In Need of Review.  (Y Comisiwn Archwilio, 2002)

· Best practice in the development of statements of special educational needs and delivery by schools of the action agreed.  (Estyn, 2004)

· Statements or what? Meeting Additional Learning Needs.  (Grŵp Gorchwyl Asesiadau Statudol a Datganiadau, 2005)
· Adolygiad o Bolisi Anghenion Addysgol Arbennig Rhan 2: Fframwaith Asesu Statudol (Datganiadau)  (Cynulliad Cenedlaethol Cymru, Pwyllgor Addysg, Dysgu Gydol Oes a Sgiliau, Mai 2006)

· Datganiadau neu Rywbeth Gwell?  (Dogfen ymgynghori Llywodraeth y Cynulliad, 2007)

· Datganiadau neu Rywbeth Gwell?   (Byrddau stori ymgynghoriad Llywodraeth Cynulliad Cymru, 2007). 

· Adroddiad ar yr ymgynghoriad â rhieni a gofalwyr.  (Llywodraeth Cynulliad Cymru, 2007)

· Adroddiad ar yr ymgynghoriad â gweithwyr proffesiynol. (Llywodraeth Cynulliad Cymru, 2007)

· Datganiadau neu Rywbeth Gwell? : Crynodeb o’r Cynnydd a Wnaed hyd yma a’r Camau Nesaf (Llywodraeth Cynulliad Cymru, Mai 2008)

